Чабденова Гаухар Дидаровна № 152 мектеп-гимназиясының тарих пәні мұғалімі. 
Сабақ жоспары.Алматы қаласы. Білім басқармасының ҚББЖТҒӘО қолдауымен жасалды. 
	4-тоқсан
	9-ші сабақ.

	6.1. 
	[bookmark: _GoBack]Пәннің атауы: Қазақстан тарихы

	Сабақтың тақырыбы: 
	Сарматтардың қоғамдық құрылысы мен шаруашылық өмірі 

	Сабақтың мақсаты: 
	Сабақтың барысында, сендер, сарматтардың әлеуметтік топтарының ерекшеліктерін анықтайсыңдар

	Сабақтың барысы:
Қысқаша конспект.
	Сарматтар (савроматтар) Батыс Қазақстанды мекендеген. Кейіннен сарматтар Солтүстік Кавказ бен Қара теңіздің солтүстік жағалауына жылжиды. Геродоттың жазуынша: «Донның арғы жағалауы енді скифтердің емес, савроматтардың  иелігінде».
     Сарматтар Орал, Тобыл, Жем өзендері мен Солтүстік Каспий маңына дейін, Мұғалжар тауынан Дон өзеніне дейінгі аумақты мекендеді. Олар мекендеген аумақ далалық жерлер болды. Сондықтан олар көшпелі және жартылай көшпелі мал шаруашылығымен айналысты. Жылқы, қой, ірі қара, түйе өсірді. Жылқының тебіндеуге және жорықтарға ыңғайлы түрлері өсірілді. Страбонның жазуынша, олар жайылым таңдап көшіп жүрген. Еділ-Жайық және Қара теңіз бойындағы сарматтар мал шаруашылығымен және егіншілікпен айналысты. Аң аулау арқылы сармат жастары жауынгерлік өнерін жетілдірген. Олар киіз үйлерде тұрған. Сонымен қатар Страбонның мәліметтері бойынша, оларда арбаға орнатылған үйлер де болған.
	Күнделікті тұрмыста қыш, тері, темірден бұйымдар қолданған. Жалпы, сарматтардың тұрмыс-тіршілігі Қазақстанның өзге аумақтарын қоныстанған сақтар, ғұндар, үйсіндер мен қаңлыларға өте ұқсас болатын.
Сарматтар қоғамында рулық-тайпалық құрылым орын алды. Саяси, әскери, діни, сот билігі патшаның қолында шоғырланды. Билік әкеден балаға мұраға берілді. Патша қоғамдағы тұрақтылықтың кепілі саналған. Патша елді басқаруда әскери қолбасшыларына сүйенді. Сондықтан сармат қоғамында әскери топ үстемдік етті. Әскери көсемдер мен атақты жауынгерлердің тұрмысы, құқықтары мен міндеттері қатардағы жауынгерлерден ерекшеленді. Ер азаматтардың барлығы жауынгер саналды. Әскери демократия негізінде жауынгерлер өз жиналыстарында көсемдерін сайлап, мәселелерді шешті. Сармат қоғамында әйелдердің мәртебесі жоғары болды. Олардың ерлер мен тең құқылы болғанын Геродот жазбалары дәлелдейді. Өңірлерде тайпаларды ақсүйектер басқарды. Олар сауда жолдарын бақылады, алым жинады, жорықтарға қатысты.

	Сабақ барысында орындалатын тапсырмалар: 

Картамен жұмыс.














Тапсырманы орындау.
	Балалар! Төменде берілген тапсырмаларды орындаңдар.
1- тапсырма. Кескін картаға Сармат тайпалық бірлестігінің орналасқан географиялық аумағын көрсетініз.

Дескриптор
                                                          Білім алушы
- Сарматтардың Арал мен Каспий теңіздерінің аралығын мекендегенің картаға түсіреді
- Сармат тайпаларының Арал мен Каспий аралығын мекендегенін жазған тарихшыларды атайды.;
2 - тапсырма. «Ақиқат» немесе «жалған» ақпараттарды анықтаңыз
Дескриптор                    Білім алушы:
	Ақпараттар 
	Ақиқат 
	Жалған 

	Сарматтар Батыс Қазақстанды мекендеген
	
	

	Сармат қоғамында әйелдердің мәртебесі төмен  болды.
	
	

	Патша елді басқаруда әскери қолбасшыларына сүйенді.
	
	


· Сарматтардың Батыс Қазақстанды мекендегенінің ақиқат немесе жалған екендігін анықтайды;
· Сармат қоғамында әйелдердің мәртебесі төмен болғандыңының ақиқат немесе жалған екендігін анықтайды;
· Патша елді басқаруда әскери қолбасшыларына сүйенгендігінің ақиқат немесе жалған екендігін анықтайды.

	Сабақты қорытындылау: 
	1. Сармат қоғамы несімен ерекшеленеді?
2. Сарматтардағы әскери демократия белгілерін неден байқауға болады?
3. Сармат қоғамының ерекшеліктері неде?

	Үйге тапсырма:
	6.1. тақырыпты  оқу. Әскери демократиялық қоғамның  сипаттамасын дәптерге жазу


Тақырып бойынша меңгергенімізді төмендегі берілген тест тапсырмасымен тексереміз
6.1. 9-тақырып. 

1. Көне дәуір авторларының еңбектерінде «сармат»
атауының кездесетін мерзімі
А) б.з.б. У ғасыр 
В) б.з.б. ІУ ғасыр
С) б.з. ІІ ғасыры 
D) б.з.б. ІІІ ғасыр

2. Елімізде сарматтар қоныстанған аймақ
А) Оңтүстік Қазақстан 
В) Солтүстік Қазақстан
С) Шығыс Қазақстан 
D) Батыс Қазақстан

3. Сармат тайпаларының өмір сүру мерзімі
А) б.з.б. УІІІ ғ.-б.з. У ғ.. 
В) б.з.б. УІ ғ.-б.з. ІІ ғ.
С) б.з.б.УІІ ғ.-б.з. ІІІ ғ. 
D) б.з.б. У ғ.-б.з. І ғ

4. Арал-Каспий аралығы, одан оңтүстікке қарай
 өмір сүрген сармат тайпасы
А) Каспий 
В) Гиркан
С) Саврамат 
D) Дах

5. Каспий жағалауында өмір сүрген сармат тайпасы
А) Дах 
В) Алан
С) Гиркани 
D) Савромат

6. Сармат дәуіріндегі Каспий теңізінің атауы
А) Хорезм 
В) Гиркан 
С) Дах 
D) Исседон

7. Сарматтар кімдермен туыстас болып келеді?
А)сақтар  
В) массагеттермен, исседондармен
С)Дайлармен 
D) исседон

8. Қара теңіз бойындағы  скифтердің  жерінде  Сармат 
билігі орнаған мерзім:
А) б.з.б. У ғасыр 
В) б.з.б. ІУ ғасыр
С) б.з. ІІ ғасыры 
D) б.з.б. ІІІ ғасыр

